
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সত্ত্বা আমার



জীবন আছে, আছে জীবন-যন্ত্রণা

দৈনন্দিন পীড়ন আছে অজস্র

প্রত্যহ ক্রুশবিদ্ধ হচ্ছি, তবুও

পুনরুত্থান ঘটাচ্ছে কার মন্ত্রণা?

কোন্ পুরোহিত করছে বসে মন্ত্রপাঠ—

বুকের ভিতর? আর কেউ সে নয় গো নয়

সত্ত্বা আমার এক আমার আত্মা সে

জীবন-যজ্ঞে যুগিয়ে যাচ্ছে হোমের কাঠ।









এই ভালো



এই ভালো এই এমনি ধারা

নিজের মধ্যে নিজে বসে

আপন মনে বাজিয়ে যাওয়া
এ একতারা।


নাইবা বাজল ঝাঁপতাল কি ধ্রুপদ ধামার

বিভাস ললিত বাজাক আপন খেয়াল খুশী

এই ভালো, এই থিতিয়ে যাওয়া ডুবে যাওয়া

যাক বয়ে আজ এই নিভৃতে বহমানা।


জীবন, আমার জীবন। তুমি বহমানা—

নদীর মতই যাও বয়ে যাও আপন মনে।

